
ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅՈՒՆ
à  ð  à  Þ  à ô  Ø
<<___>> _______ 2011 թվականի  N ____ -Ն

ՀԱՅԱՍՏԱՆԻ ՀԱՆՐԱՊԵՏՈՒԹՅՈՒՆՈՒՄ 2011 ԹՎԱԿԱՆԻ ԳԱՐՈՒ ԱՐՏԱԴՐՈՒԹՅԱՆ ԶԱՐԳԱՑՄԱՆ ԾՐԱԳԻՐԸ ՀԱՍՏԱՏԵԼՈՒ ԵՎ ՍԵՐՄԵՐԻ ՆԵՐՄՈՒԾՈՒՄԸ ԹՈՒՅԼԱՏՐԵԼՈՒ ՄԱՍԻՆ

---------------------------------------------------------------------------------------------------
Հիմք ընդունելով <<Սերմերի մասին>> Հայաստանի Հանրապետության օրենքի 8-րդ հոդվածի դրույթները, ինչպես նաև Հայաստանի Հանրապետությունում գարու արտադրությունը  զարգացնելու նպատակով Հայաստանի Հանրապե​տության կառավարությունը   ո ր ո շ ո ւ մ  է.
1. Հաստատել Հայաստանի Հանրապետությունում 2011 թվականի գարու արտադրության զարգացման ծրագիրը` համաձայն հավելվածի:
2. Ծրագրի իրականացման նպատակով թույլատրել Հայաստանի Հանրապետության գյուղատնտեսության նախարարությանը`

1) <<Սերմերի գործակալություն>> պետական ոչ առևտրային կազմակերպության միջոցով Ուկրաինայի <<Սելենա>> փակ բաժնետիրական ընկերությունից ձեռք բերել և Հայաստանի Հանրա​պետություն ներմուծել 1008 տոննա գարնանացան գարու առաջին վերարտադրության սերմացու, որից`  Հայաստանի Հանրապետության տարածքում օգտագործման և հետագա բազմացման նպատակով գրանցված բույսերի սորտերի ցանկում չգրանցված <<Հելիոս>>, <<Կոմանդոր>>, <<Վոդոգրայ>>, <<Գետման>> սորտերի գարնանացան գարու` 693 տոննա և ցանկում գրանցված <<Վակուլա>> սորտից 315 տոննա.
3. Հայաստանի Հանրապետության գյուղատնտեսության նախարարին` <<Սերմերի գործակալություն>> պետական ոչ առևտրային կազմակերպության միջոցով կազմակերպել սերմացուների ձեռքբերումը` համապատասխան պայմանագրեր կնքելով  Հայաստանի Հանրապետությունում հացահատիկային մշակաբույսերի արտադրությամբ զբաղվող տնտեսավարող սուբյեկտների հետ.
4. Հայաստանի Հանրապետության գյուղատնտեսության նախարարին` 

1) ծրագրի իրականացման սկզբից պարբերաբար Հայաստանի Հանրա​պետության  կառավարության աշխատակազմ ներկայացնել հաշվետվություն ծրագրի իրակա​նաց​​ման մասին.
5. Սույն որոշման 1-ին կետով հաստատված ծրագրի 37-րդ կետի արդյունավետ իրականացումն ու մոնիթորինգի ապահովումն իրականացնել Հայաստանի Հանրապետության կառավարության 2010 թվականի հուլիսի 29-ի <<Հայաստանի Հանրապետությունունում 2010-2014 թվականներին ցորենի սերմնաբուծության և սերմարտադրության զարգացման ծրագիրը հաստատելու և սերմերի ներմուծումը թույլատրելու մասին>> N 971-Ն որոշմամբ հաստատված միջգերատեսչական հանձնաժողովի միջոցով:

ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ
 ՎԱՐՉԱՊԵՏ





     Տ. ՍԱՐԳՍՅԱՆ

          2011 թ. ___________ <<____>> 

                                Երևան

